
શ્રીગણેશાય નમઃ॥
બ્રહ્મોવાચ ।
શતાક્ષરાત્મકં દેવ્યા નામાષ્ટાવિંશતિઃ   શતમ્ ।
શૃણુ વક્ષ્યાભિ તત્સર્વમતિગુહ્યં સનાતનમ્॥ ૧॥
ભૂતિદા ભુવના વાણી વસુધા સુમના મહી ।
હરિણી જનની નન્દા સવિસર્ગા તપસ્વિની॥ ૨॥
પયસ્વિની સતી ત્યાગા ચૈન્દવી સત્યવીરસા ।
વિશ્વા તુર્યા પરા રેચ્યા નિર્ઘૃણી યમિની ભવા॥ ૩॥
ગોવેદ્યા ચ જરિષ્ઠા ચ સ્કન્દિની ધીર્મતિર્હિમા   ।
ભીષણા યોગિની પક્ષી નદી પ્રજ્ઞા ચ ચોદિની॥ ૪॥
ધનિની યામિની પદ્મા રોહિણી રમણી ઋષિઃ ।
સેનામુખી સામયી ચ બકુલા દોષવર્જિતા  ॥ ૫॥
સર્વકામદુઘા સોમોદ્ભવાઽહઙ્કારવર્જિતા   ।
દ્વિપદા ચ ચતુષ્પાદા ત્રિપદા ચૈવ ષટ્પદા॥ ૬॥
અષ્ટાપદી નવપદી સા સહસ્રાક્ષરાત્મિકા ।
ઇદં યઃ પરમં ગુહ્યં સાવિત્રીમન્ત્રગર્ભિતમ્  ॥ ૭॥
નામાષ્ટવિંશતિશતં   શૃણુયાચ્છ્રાવયેત્પઠેત્  ।
મર્ત્યાનામમૃતત્વાય ભીતાનામભયાય ચ॥ ૮॥
મોક્ષાય ચ મુમુક્ષૂણાં શ્રીકામાન્ પ્રાપ્તયે શ્રિયઃ ।
વિજયાય યુયુત્સૂનાં વ્યાધિતાનામરોગકૃત્॥ ૯॥
વશ્યાય વશ્યકામાનાં વિદ્યાયૈ વેદકામિનામ્ ।
દ્રવિણાય દરિદ્રાણાં પાપિનાં પાપશાન્તયે॥ ૧૦॥

વાદિનાં વાદવિજયે કવીનાં કવિતાપ્રદમ્ । વાદવિષયે
અન્નાય ક્ષુધિતાનાં ચ સ્વર્ગાય નાકમિચ્છતામ્॥ ૧૧॥ સ્વર્ગાર્થં

પશુભ્યઃ પશુકામાનાં પુત્રેભ્યઃ પુત્રકાઙ્ક્ષિણામ્ ।
ક્લેશિનાં શોકશાન્ત્યર્થં નૃણાં શત્રુભયાય ચ॥ ૧૨॥
રાજવશ્યાય દ્રષ્ટવ્યં પરમં નૃપસેવિનામ્ ।
ભક્ત્યર્થં વિષ્ણુભક્તાનાં વિષ્ણૌ સર્વાન્તરાત્મનિ॥ ૧૩॥
નાયકં વિધિસૃષ્ટાનાં શાન્તયે ભવતિ ધ્રુવમ્ ।
નિઃસ્પૃહાણાં નૃણાં મુક્તિઃ શાશ્વતી ભવતિ ધ્રુવમ્॥ ૧૪॥
જપ્યં ત્રિવર્ગસંયુક્તં ગૃહસ્થેન વિશેષતઃ ।
મુનીનાં જ્ઞાનસિદ્ધ્યર્થં યતીનાં મોક્ષસિદ્ધયે॥ ૧૫॥
ઉદ્યતં ચન્દ્રકિરણમુપસ્થાય કૃતાઞ્જલિઃ ।
કાનને વા સ્વભવને તિષ્ઠન્ શુદ્ધો જપેદિદમ્॥ ૧૬॥
સર્વાન્ કામાનવાપ્નોતિ તથૈવ શિવસન્નિધૌ ।
મમ પ્રીતિકરં દિવ્યં વિષ્ણુભક્તિવિવર્ધનમ્॥ ૧૭॥
જ્વરાર્તાનાં કુશાગ્રેણ માર્જયેત્કુષ્ઠરોગિણામ્ ।
અઙ્ગમઙ્ગં   યથાલિઙ્ગં  કવચેન તુ સાધકઃ॥ ૧૮॥
મણ્ડલેન વિશુધ્યેત સર્વરોગૈર્ન સંશયઃ ।
મૃતપ્રજા ચ યા નારી જન્મવન્ધ્યા તથૈવ ચ॥ ૧૯॥
કન્યાદિવન્ધ્યા યા નારી તાસામઙ્ગં  પ્રમાર્જયેત્ ।
પુત્રા નરોગિણસ્તાસ્તુ લભન્તે દીર્ઘજીવિનઃ॥ ૨૦॥
તાસ્તાઃ સંવત્સરાદર્વાક્ ગર્ભં તુ દધિરે પુનઃ ।
પતિવિદ્વેષિણી યા સ્ત્રી અઙ્ગં  તસ્યાઃ પ્રમાર્જયેત્॥ ૨૧॥
તમેવ ભજતે સા સ્ત્રી પતિં  કામવશં નયેત્ ।
અશ્વત્થે રાજવશ્યાર્થં બિલ્વમૂલે સ્વરૂપભાક્ ॥ ૨૨॥
પાલાશમૂલે વિદ્યાર્થી તેજસોઽભિમુખો રવૌ ।
કન્યાર્થી ચણ્ડિકાગેહે જપેચ્છત્રુભયાય ચ॥ ૨૩॥
શ્રીકામો વિષ્ણુગેહે ચ ઉદ્યાને શ્રીર્વશીભવેત્ ।
આરોગ્યાર્થે સ્વગેહે ચ મોક્ષાર્થી શૈલમસ્તકે ॥ ૨૪॥

સર્વકામો વિષ્ણુગેહે મોક્ષાર્થી યત્ર કુત્રચિત્ ।
જપારમ્ભે તુ હૃદયં જપાન્તે કવચં પઠેત્॥ ૨૫॥
કિમત્ર બહુનોક્તેન શૃણુ નારદ તત્ત્વતઃ ।
યં યં ચિન્તયતે નિત્યં તં તં પ્રાપ્નોતિ નિશ્ચિતમ્॥ ૨૬॥
ઇતિ શ્રીમદ્વસિષ્ઠસંહિતાયાં બ્રહ્મનારદસંવાદે
ગાયત્રીનામાષ્ટાવિંશતિસ્તોત્રં   સમાપ્તમ્॥

